
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৪৬
কুরু পাণ্ডব
[১১


দিবার নিমিত্ত নিরন্তর যত্নবান হইলেন, কিন্তু তিনি প্রিয়সখা ও প্রধান আশ্রয়স্থল কর্ণের নিধন-ঘটনা চিন্তা করিয়া কিছুতেই সুখ বা শান্তিলাভে সমর্থ হইলেন না।

 তখন দুর্য্যোধন অশ্বত্থামাকে সম্বোধনপূর্ব্বক কহিলেন―

 হে গুরুপুত্র! কাহাকে সেনাপিতপদে অভিষিক্ত করিব তৎসম্বন্ধে তুমিই উপদেশ প্রদান কর। এক্ষণে তােমা ভিন্ন আমার আর গতি নাই।

 তদুত্তরে অশ্বত্থামা কহিলেন—

 মহারাজ! মদ্রাধিপতি শল্য বলবীর্য্য যশপ্রভৃতি অশেষ গুণসম্পন্ন। এই কৃতজ্ঞ বীর স্বীয় ভাগিনেয় যুধিষ্ঠিরকে পরিত্যাগ করিয়া আমাদের নিকট উপস্থিত হইয়াছেন; অতএব ইঁহাকে সেনাপতিরূপে বরণ করলে আমরা জয়লাভের আশা করিতে পারিব।

 এই বাক্য অনুসারে দুর্য্যোধন কৃতাঞ্জলিপুটে মদ্ররাজের নিকট নিবেদন করিলেন―

 হে মিত্রবৎসল! মিত্র ও অমিত্র পরীক্ষার কাল উপস্থিত হইয়াছে। আমরা যদি আপনার অনুগ্রহের পাত্র হই, তবে এক্ষণে সেনাপতি পদে অভিষিক্ত হৌন। ইন্দ্র যেমন দানবগণকে বিনাশ করিয়াছিলেন, আপনিও তদ্রূপ পাণ্ডব ও পাঞ্চালগণকে বিনাশ করুন।

 শল্য কহিলেন—

 হে কুরুরাজ! তুমি যাহা অনুমতি করিতেছ, আমি তাহাই করিব। পাণ্ডবগণের কথা দূরে থাক্, সুরগণ যুদ্ধে

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৫:৫৭টার সময়, ২১ মে ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

